
സ്വഭാവഗുണം ജനങ്ങൾക്കുഅത്യന്തംവിശ്വാസഹേതുകവും
ആശ്വാസജനകവും  ആയിരുന്നു.  ശങ്കുണ്ണിമേനോൻ  ഉദ്യോ
ഗം ഒഴിയുകയായി എന്നു തീരുമാനമായി അറിഞ്ഞപ്പോൾ,
പാലിയത്തച്ചനെപ്പോലെ സദശയസ്ഥിതികളിൽ  ഇരുന്നി
രുന്നവർ അവരവരുടെ ഗൃഹങ്ങൾ ക്രമപ്പെടുത്തുവാൻ     ബ
ദ്ധപ്പെട്ടുതുടങ്ങി.   കുഴൂർ ലഹളയ്ക്കുശേഷം,  പാലിയത്തച്ച
ന്റെ കുടുംബത്തിൽപ്പെട്ടവൎക്കു   കൊട്ടാരത്തിൽ   പ്രവേശം
അനുവദിച്ചിരുന്നില്ല.   നാട്ടിലെ  ഒന്നാമത്തെ   പ്രഭുക്കളാ
യി    അവർ അനുഭവിച്ചിരുന്ന  സ്ഥാനമാനങ്ങളും  അവകാ
ശങ്ങളും  വിലക്കിയിരുന്നു.    കൊട്ടാരത്തിൽനിന്നുള്ള  തിരു
വുള്ള ക്കേടു  സമാധാനിപ്പിക്കുവാൻ അവർ പലനാൾ     പ
ണിപ്പെട്ടിട്ടും  പ്രയോജനമുണ്ടായില്ല.    ഓരോ   റസിഡണ്ട
ന്മരും പ്രത്യേകിച്ചും മിസ്റ്റർ ബാല്ലൎഡും അവൎക്കുവേണ്ടി
താൽപ്പൎയ്യപ്പെട്ടിട്ടുണ്ട്.      ൧൮൭൩ - ൽ   മിസ്റ്റർ ബാല്ലൎഡ്
മഹാരാജാവുതിരുമനസ്സിലേക്കും   അവിടത്തെ  മാതാവായ
വലിയമ്മരാജാവിനും  ആ  സംഗതിയെപ്പററി  എഴുതുകകൂടി
ചെയ്തു.   അവിടത്തെ പുത്രനായ  എളയരാജാവിനെ    അ
ച്ചൻ  അതിയായി  ആക്ഷേപിക്ക  നിമിത്തം,  സ്വവികാര
ങ്ങൾക്കു ഹാനിതട്ടാതെ,  അമ്മ രാജാവവൎകൾക്കു  അച്ചനു
മായി  ഇടപെടുവാനൊ അച്ചനെ  മിത്രഭാവത്തിൽ  സ്വീക
രിപ്പാൻ  അവിടത്തെ  പുത്രന്മാരോടു  ഉപദേശിക്കുവാനൊ
അവിടക്കു  തൽക്കാലം തരമില്ലെന്നു    മഹാരാജാവുതിരുമന
സ്സുകൊണ്ട്  തിരുവെഴുത്തുതീട്ടൂരം   അയയ്ക്കുകയും   ചെയ്തു.
എന്നാൽ, കാലപ്പഴക്കത്തിൽ  അനിഷ്ടമെല്ലാം  തീരുമെന്നും
കൊച്ചിരാജകൊട്ടാരത്തിൽ അച്ചൻ അനുഭവിച്ചിരുന്ന  പ
ദവി  പിന്നീടൊരിക്കൽ അച്ചനു തിരികെ കിട്ടുമെന്നും       മ
ഹാരാജാവുതിരുമനസ്സുകൊണ്ട് വിശ്വസിച്ചിരുന്നതായി  ആ
തിരുവെഴുത്തിൽ  എഴുതിയിരുന്നു.  അച്ചൻ കുഴൂൎദേവസ്വ
വും  അതിലെ  സ്വത്തുംക്കളും  വിട്ടകൊടുക്കുകയുെ തൃപ്പൂണിത്തു

